
ՙ__՚_____________2021 թ. N ____-Ա
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՀՈՒՆՎԱՐԻ 11-Ի N 16-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
           Հիմք ընդունելով Հայաստանի Հանրապետության «Նորմատիվ իրավական ակտերի մասին» օրենքի 33-րդ և 34-րդ հոդվածները, Հայաստանի Հանրապետության քաղաքացիական օրենսգրքի 688-րդ հոդվածի 1-ին մասը՝ Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2018 թվականի հունվարի 11-ի ««Երևանի Մխիթար Հերացու անվան պետական բժշկական համալսարան» հիմնադրամին ամրացված գույքն անհատույց օգտագործման իրավունքով հանձնելու լիազորություն տալու մասին»» N 16-Ա որոշման մեջ կատարել հետևյալ փոփոխությունները.
1) 1-ին կետում «1711, 47 քառ. մետր»  բառերը փոխարինել «5208,9 քառ. մետր » բառերով.
2) «10 տարի»  բառերը  փոխարինել  «15 տարի» բառերով:
2. Հայաստանի Հանրապետության կրթության, գիտության, մշակույթի և սպորտի նախարարին` սույն որոշումն ուժի մեջ մտնելուց հետո, երկամսյա ժամկետում, ապահովել սույն որոշումից բխող «Երևանի Մխիթար Հերացու անվան պետական բժշկական համալսարան» հիմնադրամի (այսուհետ՝ հիմնադրամ) և «Աջակցություն վիրավոր զինվորներին և զինվորական հաշմանդամներին» հասարակական կազմակերպության միջև կնքված պայմանագրի փոփոխման մասին համաձայնագրի (այսուհետ՝ համաձայնագիր) կնքումը՝ դրանում ներառելով դրույթ, որ սույն որոշման 1-ին կետում նշված անշարժ գույքի վերանորոգման աշխատանքների ավարտից հետո  հիմնադրամը կարող է նշված տարածքները օգտագործել ուսումնական նպատակների համար, որպես ամբիոններ և լսարաններ:
   3. Սահմանել, որ համաձայնագրի նոտարական վավերացման և պայմանագրից ծագող գույքային իրավունքների պետական գրանցման ծախսերը ենթակա են իրականացման հիմնադրամի միջոցների հաշվին:
ՀԻՄՆԱՎՈՐՈՒՄ
Շենքի տրամադրումն անհրաժեշտ է «Աջակցություն վիրավոր զինվորներին և զինվորական հաշմանդամներին» հասարակական կազմակերպության կողմից շահագործվող Հայրենիքի պաշտպանի վերականգնողական կենտրոնի թողունակության մեծացման ծրագրի իրագործման համար, որի արդյունքում անվճար բժշկական օգնություն տրամադրվի հայրենիքի պաշտպանության ժամանակ վիրավորում և/կամ խեղում ստացած անձանց:
Մասնաշենքի աջակողմյան հատվածում իրականացվելու է վերականգնողական բուժում, իսկ ձախակողմյան հատվածը ծառայելու է պատերազմի ժամանակ վիրավորման հետևանքով վերջույթների անդամահատում ունեցող զինվորների պրոթեզավորման կենտրոն (այսուհետև՝ Կենտրոն): Կենտրոնը հագեցվելու է ժամանակակից սարքավորումներով, ինչը հնարավորություն կտա շահառուներին ունենալ որակյալ և ֆունկցիոնալ պրոթեզներ՝ բարձրացնելով նրանց կյանքի որակը: 
Միաժամանակ, այդ մասնաշենքում ստեղծվելու է վիրահատարան, որտեղ իրականացվելու են անդամահատման հետևանքով առաջացած խնդիրների շտկումներ, օստիոինտեգրալ վիրահատություններ: Շահառուները Կենտրոնում ստանալու են նաև կրթություն, լուծվելու են նրանց աշխատանքի տեղավորման, սոցիալական ինտեգրման համալիր խնդիրները:

Շենքի ձախակողմյան հատվածում գործելու է միկրովիրաբուժության բաժանմունք, որը ծառայելու է պատերազմի հետևանքով առաջացած վնասվածքներից՝ մասնավորապես, այրվածքներից, բեկորային վնասումներից  առաջացած խնդիրների վերացմանը:

Միաժամանակ, ԵՊԲՀ ուսանողներին հնարավորություն կտրվի օգտվել առկա սարքավորումներից, որոնք  նաև կծառայեն գիտական ուսումնասիրությունների նպատակով:
 
«ՀՀ կառավարության N 16-Ա որոշման մեջ փոփոխություններ կատարելու մասին» որոշման նախագծի ընդունման դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:
«ՀՀ կառավարության N 16-Ա որոշման մեջ փոփոխություններ կատարելու մասին»  որոշման նախագծի ընդունման առնչությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանա:

